Jismoniy shaxslarga birlamchi bozordan avtotransport vositalarini sotib olishga isteʼmol kreditlari ajratish boʻyicha 

«____» - sonli  shartnoma

_________ shahar                                                                                  __________ 202_ yil

“Turonbank” ATB (keyingi o‘rinlarda “Bank” deb yuritiladi) Ustaviga, bank Boshqaruvi tomonidan 202_ yil ____________ berilgan __-sonli Ishonchnomaga (BXM rahbariga, BXO boshlig‘iga, Chakana biznes bo‘limi boshlig‘iga) hamda Bank xizmatlari markazi Nizomiga asosan faoliyat yurituvchi, bankning ________ rahbari _________ bir tarafdan va keyingi o‘rinlarda “Qarz oluvchi” deb ataluvchi: Oʻzbekiston Respublikasi fuqarosi ______________________________ (Pasport maʼlumotlari: _____ №_____________, _______________________________ IIB tomonidan __.__._______ yilda berilgan), 
“Qo‘shimcha qarzdor” deb ataluvchi: (Pasport maʼlumotlari: _____ №_____________, _______________________________ tomonidan __.__._______ yilda berilgan) ikkinchi tarafdan (keyingi oʻrinlarda birgalikda “Taraflar”, alohida “Taraf” deb yuritiladi) mazkur shartnomani quyidagi mazmunda tuzdilar:
1. Asosiy tushunchalar

1.1. Ushbu shartnoma matni boʻyicha keyingi oʻrinlarda uchraydigan barcha atamalar (agar kontekstdan boshqacha maʼno anglashilmasa) ushbu boʻlimda bayon qilingan maʼnolarni anglatadi:

kreditlash obyekti –kredit hisobiga sotib olinayotgan avtotransport vositasi;

sugʻurtalovchi - sugʻurta faoliyati bilan shugʻullanish uchun tegishli litsenziyaga ega boʻlgan hamda sugʻurta shartnomasiga muvofiq sugʻurta qoplamasini toʻlashga majbur boʻlgan yuridik shaxs;

birgalikda qarz oluvchi (qo‘shimcha qarzdor) – kredit shartnomasiga asosan qarzdor bilan birga kredit bo‘yicha to‘lovlarni to‘lash majburiyatini olayotgan, doimiy ish joyiga va ish haqi daromadi va to‘liq muomala layoqatiga ega O‘zbekiston Respublikasi fuqarosi;
kredit taʼminoti – kredit evaziga sotib olinayotgan avtotransport vositasi, qoʻshimcha taʼminot sifatidagi boshqa mol mulklar va sug‘urta polisi; 

2. Shartnoma predmeti

2.1. “Bank” “Qarz oluvchi”ga umumiy narxi _______________________________________ soʻmlik rusumli avtomashina sotib olish maqsadida,_________ (__________________) soʻm miqdorida isteʼmol krediti ajratadi, Qarz oluvchi esa olingan kreditdan maqsadli foydalanish, ajratilgan kreditni va unga hisoblangan foiz toʻlovlarini mazkur shartnomada belgilangan muddatlarda va shartlar asosida toʻlagan holda qaytarish, Avtoulovni oʻz nomiga rasmiylashtirilgandan soʻng, oʻrnatilgan tartibda garov qoʻyish majburiyatini oladi.
3.Qarz oluvchi (qo‘shimcha qarzdor)ning tasdiqnomasi

3.1. Qarz oluvchi (qo‘shimcha qarzdor) ushbu bilan quyidagilarni tasdiqlaydi:

Ushbu shartnomani imzolashga vakolatliligi va layoqatliligini;

Bankka taqdim etilgan (etiladigan) kreditni rasmiylashtirish va olish uchun hujjatlar va maʼlumotlar bunday hujjatlar va maʼlumotlar taqdim etilgan sanada haqiqiy va ishonchli hisoblanadi;

Hozirgi vaqtda qarz oluvchiga nisbatan maʼmuriy, sud tartibida ish qo‘zg‘atilmagan, qarz oluvchining ushbu shartnomada nazarda tutilgan majburiyatlarni bajarishdan bosh tortishi qarz oluvchining ushbu shartnomaga va Oʻzbekiston Respublikasi qonun hujjatlariga muvofiq javobgar bo‘lishiga olib keladi;

Birgalikda qarz oluvchi ushbu shartnoma majburiyatlari yuzasidan qarz oluvchi bilan bir xil solidar tartibda javob berishini;
Qarz oluvchi (Birgalikda qarz oluvchi)ning bank karta hisobvaraqlari Bankning avtotoʻlov xizmatiga ulanishiga rozi ekanliklarini va ushbu xizmat orqali Bank tomonidan kreditning toʻlov muddati kelgan qismi va unga hisoblagan foizlarni qoplash uchun yetarli boʻlgan mablagʻlar Qarz oluvchi va Birgalikda qarz oluvchining bank karta hisobvaraqlaridan qoʻshimcha ogohlantirishlarsiz avtomatik tarzda hisobdan chiqarilishi tushuntirilganligini.

Qarz oluvchining ushbu shartnomada nazarda tutilgan majburiyatlarni bajarishdan bosh tortishi Qarz oluvchi (Birgalikda qarz oluvchi)ning ushbu shartnomaga, Fuqarolik kodeksiga va Oʻzbekiston Respublikasining boshqa qonun hujjatlariga muvofiq javobgarlik keltirib chiqarishi haqida ogohlantirilganligini;

Qarz oluvchi oʻzi haqidagi va unga Bank tomonidan ajratilayotgan kredit toʻgʻrisidagi maʼlumotlarni “Oʻzbekiston Respublikasi Markaziy bankining Kredit axborotining davlat reestrini yuritish departamentiga” (KADR), “Kredit axborotlari taxlil markazi” (KATM) Kredit byurosi MCHJga hamda garovga uning taqdim etilgan obyektlar toʻgʻrisidagi maʼlumotlarni “Garov reestri” DUKga taqdim etilishiga roziligini;

Kredit mablagʻlari hisobiga sotib olinayotgan avtomashinani Bankning kredit taʼminoti sifatida Bankka garovga qoʻyishga Qarz oluvchi eri/xotinining xabari bor hamda belgilangan tartibda Qarz oluvchi eri/xotinining _____ yildagi roziligi (rozilik xati) mavjudligini;
Agar qarz oluvchi toʻlovlarni amalga oshirishga yoki ushbu shartnomada belgilangan talablardan birortasini bajarishga qodir bo‘lmasa, Bank kreditni muddatidan oldin qaytarishni va hisoblab yozilgan foizlarni, shuningdek boshqa toʻlovlarning muddatidan oldin toʻlanishini talab qilishga haqlidir. Shu bilan birga, Bank qonun hujjatlarida belgilangan tartibda undiruvni kredit boʻyicha taʼminotga va qarz oluvchining boshqa mulkiga qaratishga haqlidir.
4. Kredit qiymati va kreditdan

foydalanganlik uchun foiz stavkasi

4.1. Sotib olinayotgan avtomashina narxi ____________ (________________________) soʻmni tashkil qiladi. Shundan ______________ (_______________) soʻmi bank kredit mablagʻi hisobidan toʻlab beriladi. Mazkur summaning _______________ (_____________________________) soʻm  miqdoridagi mablagʻ “Qarz oluvchi” tomonidan boshlangʻich badal sifatida shakllantiriladi. 

4.2. Kreditdan foydalanganlik uchun qarz oluvchi kredit olingan oydan boshlab, bankka yillik __ (______________) foiz miqdorida toʻlovlarni amalga oshiradi.

4.3. Avtokredit bo’yicha foizlar Bank tomonidan har kuni ushbu shartnomaning 4.2. bandida belgilangan foiz stavkasidan va kredit berilgan sanadan boshlab, amaldagi kunlar sonidan kelib chiqqan holda, qarz oluvchining ssuda hisobraqamida Bank tomonidan hisobga olinadigan kredit summasi qoldigʻiga hisoblanadi.

4.4. Kredit imtiyozli davrsiz ___ (____) oy muddatga beriladi.

4.5. Kredit ta’minoti hujjatlari (sug‘urta shartnomasi, sug‘urta polis va kredit to‘liq muddatga sug‘urta mukofoti to‘langanligini tasdiqlovchi hujjat) taqdim etilgan so‘ng, boshlang‘ich badal sifatida topshirilgan pul mablag‘lari kredit miqdori bilan birga avtomashina yetkazib beruvchi tashkilot, sotuvchi ____________________ning hisobvarag‘iga o‘tkazib beriladi. (agar boshlang‘ich badal boshqa bank kassasidan to‘langan taqdirda, faqat kredit summasining o‘zi sotuvchining hisobvarag‘iga o‘tkaziladi.)

4.5. Avtokredit bo‘yicha toʻlovlar (navbatdagi asosiy qarz va foizi) har oyda 1-ilovada keltirilgan kreditni qaytarish grafigiga asosan amalga oshiriladi.

5. Avtokredit taʼminoti

5.1. Avtokredit ta’minoti quyidagi ketma-ketlik bo‘yicha ikki bosqichda amalga oshiriladi:

5.1.1. Kredit hisobiga sotib olinayotgan avtoulov qarz oluvchi nomiga rasmiylashtirilib, garovga taqdim etilgunga qadar, kredit taʼminoti sifatida ______ sugʻurta kompaniyasining ______ soʻmlik kreditni qaytmasligi sugʻurta polisi rasmiylashtiriladi. Avtotransport vositasi qarz oluvchi nomiga rasmiylashtirilgandan soʻng, oʻrnatilgan tartibda _________ soʻm miqdorida garov shartnomasi rasmiylashtiriladi.

5.1.2. Ikkinchi bosqichda, kredit hisobiga sotib olingan _____ rusumli avtomashina qarz oluvchiga belgilangan tartibda rasmiylashtirilgan va davlat roʻyxatidan oʻtkazilgandan soʻng, qarz oluvchi 10 bank ish kuni muddatda avtomashinani garovga qoʻyish shartnomasini imzolash uchun avtotransport vositasini davlat ro’yxatidan o‘tkazilganligi to‘g‘risidagi guvohnoma bilan bankka tashrif buyuradi, tuzilgan garov shartnomasiga asosan bank avtotransport vositasini garovga oladi. Bunda mijoz avtomashina hujjatlarining nusxalarini, shuningdek, sotib olingan avtomashinani yoʻl transport hodisasi va boshqa xatarlardan Bank foydasiga kreditlash muddatigacha sugʻurta qildirilganligi haqidagi sugʻurta shartnomasi, sugʻurta polisi va sugʻurta mukofoti toʻlanganligini tasdiqlovchi hujjatlarni Bankka taqdim etishi shart.

5.2. Tomonlar kredit hisobiga sotib olingan avtoulovning garov qiymatini kelishish dalolatnomasiga muvofiq, _______ (_______) soʻm miqdorida kelishdilar. Bank tomonidan kredit qarzdorligining undiruvi avtotransportga qaratilgan taqdirda, avtotransport vositasi ushbu narx boʻyicha realizatsiya qilinadi.

5.3. Majburiyatlarning bajarilishini taʼminlashning bir nechta usullari mavjudligi bir-biriga zid boʻlmaydi, majburiyatlarni bajarishning har qaysi usuli mustaqil hisoblanadi va bir-biriga bogʻliq boʻladi. 
5.4. Qarz oluvchi kreditni taʼminlashni kredit summasining kamida 125 foizi darajasida tutib turadi. Garovga qoʻyilgan avtoulovga shikast yetkazilgan yoki turli sabablarga koʻra yaroqsiz holga  keltirilgan taqdirda, Qarz oluvchi oʻn kun muddat ichida yuqori likvidli boshqa mulkni garovga qoʻyish yoʻli bilan kredit taʼminotiga almashtirib berish majburiyatini oladi.

5.5. Zarurat boʻlganda, undirishni majburiyatlarning bajarilishini taʼminlashni qaratishning usullarini tanlash huquqi Bankda qoladi, u o‘z xohishiga koʻra, talabni usullardan istalganiga qo‘yishi yoki majburiyatlarni bajarishni taʼminlashning barcha usullariga qo‘yishi mumkin. 

5.4. Qarz oluvchi kreditni taʼminlashni kredit summasining kamida 125 foizi darajasida tutishi, shuningdek, kredit shartnomasi amal qiladigan muddatga kredit obyektini uning yo‘qolishi va shikastlanishi hamda boshqa tavakkalchiliklardan toʻliq qiymatida bank foydasiga qarz oluvchi o‘z hisobidan sug‘urtalash majburiyatini oladi.

5.5. Kreditning taʼminlanishini belgilovchi hujjatlar (bitim, shartnomalar) ushbu shartnoma bilan oʻzaro bogʻliq hisoblanadi va mazkur shartnoma boʻyicha Qarz oluvchi tomonidan olingan majburiyatlar bajarilishini taʼminlashga xizmat qiladi, kreditning taʼminlanishini belgilovchi hujjatlar ushbu shartnomaning ajralmas qismi hisoblanadi.

5.6. Kreditning qaytarilishi taʼminoti bilan bogʻliq boʻlgan hujjatlarni zarur darajada rasmiylashtirish bo‘yicha (notarial, sug‘urta, YXXB va boshqalar bilan bogʻliq boʻlgan) xarajatlarni qarz oluvchi o‘z zimmasiga oladi.

5.7. Qarz oluvchi oʻz majburiyatlarini bajarilishini oʻziga va/yoki boshqa shaxslarga tegishli boʻlgan likvid mulklar bilan ham taʼminlashi mumkin.

6. Avtokredit ajratilishi tartibi

6.1. Avtokredit _____ (__________) oy muddatga, 202_ yilning «____» ___________ 202_-yilning «___» _______ga qadar beriladi. Avtokreditdan foydalanganlik uchun foizlarni toʻlash kredit berilgan oydan keyingi oyning grafikda belgilangan kundan kechiktirmasdan toʻlanadi. 

6.2. Kredit berish qarz oluvchiga alohida ssuda hisob raqami ochish va ushbu shartnomaning 
6.3. bandida ko‘rsatilgan hujjatlarni ilova qilgan holda qarz oluvchining yozma arizasi asosida toʻlovlarni naqdsiz shaklda Chakana biznes bo‘limi boshlig‘i/BXO boshlig‘i, kredit xodimi imzolagan farmoyishga binoan avtomashina sotuvchining bank hisobvaragʻiga naqd pulsiz shaklda toʻlab beriladi.

6.3. Bankning avtokreditni avtomashina sotuvchining bank hisobvaragʻiga naqd pulsiz shaklda toʻlab berish boʻyicha majburiyati qarz oluvchi tomonidan quyidagilar taqdim etilgandan keyin paydo boʻladi:

· o‘rnatilgan tartibda garov taʼminot turlaridan birini taqdim etish (ta‘minotga tegishli barcha hujjatlar);

6.4. Alohida shartlar: kredit taʼminoti hujjatlari (sugʻurta shartnomasi; sugʻurta polisi va kredit toʻliq muddatiga sugʻurta mukofoti toʻlanganligini tasdiqlovchi hujjat) taqdim etilgandan soʻng kredit ajratiladi.

7. Avtokreditni toʻlash tartibi

7.1. Agar amalga oshirilgan to‘lov summasi qarz oluvchiga ajratilgan kredit bo‘yicha majburiyatlarni bajarish uchun yetarli bo‘lmasa, qarz oluvchining qarzi quyidagi navbatda qoplanadi:
· asosiy qarz bo‘yicha muddati o‘tgan qarzdorlik va muddati o‘tgan foiz to‘lovlari mutanosib ravishda;

· joriy davr uchun hisoblangan foizlar va joriy davr uchun asosiy qarz bo‘yicha qarzdorlik; 

· neustoyka (jarima, penya);
· kreditorning qarzdorlikni uzish bilan bog‘liq bo‘lgan boshqa xarajatlari.

Kredit bo‘yicha qarzdorlikni undirish to‘g‘risida sudning hal qiluv qarori chiqarilganda sud qarorida ko‘rsatilgan, kredit bo‘yicha undiriladigan summaga nisbatan O‘zbekiston Respublikasi Fuqarolik Kodeksning 327-moddasi birinchi va ikkinchi qismlarida hamda 734-moddasi birinchi qismida nazarda tutilgan foizlar, shuningdek neustoyka hisoblanishi to‘xtatiladi.
7.2. Kredit muddatidan oldin toʻlangan taqdirda Bank tomonidan biron-bir qoʻshimcha vositachilik haqi undirilmaydi.

7.3. Kreditni toʻlash quyidagi shakllarda amalga oshiriladi:

• ish haqi va unga tenglashtirilgan toʻlovlar, pensiyalar, gonorarlar, dividendlar,

foizlar va qimmatli qogʻozlar boʻyicha olinadigan boshqa daromadlar hisobiga naqd pulsiz

shaklda oʻtkazish yoʻli bilan;

• naqd pullarni kiritgan holda;

• omonat hisobvaraqlaridan mablagʻlar oʻtkazish yoʻli bilan;

• bank plastik kartochkalaridan mablagʻlar oʻtkazish yoʻli bilan;

• Bankning avtotoʻlov xizmati orqali bank karta hisobvaraqlaridan kreditning toʻlov muddati kelgan qismini, va unga hisoblagan foizlarni qoplash uchun yetarli boʻlgan mablagʻlarni avtomatik tarzda hisobdan chiqarish yoʻli bilan;

• boshqa qonunchilikda nazarda tutilgan toʻlov shakllari bilan.

7.4. Qarz oluvchi ushbu shartnomaning ajralmas qismi hisoblanadigan ilova qilinadigan toʻlovlar jadvaliga muvofiq har oylik toʻlovlarni amalga oshirish yoʻli bilan avtokreditni va kreditdan foydalanganlik uchun hisoblab yozilgan foizlarni toʻlaydilar. Kredit bo‘yicha asosiy qarz va foizlar o‘z vaqtida toʻlanmagan taqdirda, toʻlash kerak boʻlgan summaga qoʻshib beriladi.

7.5. Agar ushbu shartnoma bo‘yicha istalgan summalarni toʻlash sanasi ish kuni hisoblanadigan kunga toʻgʻri kelsa, u holda ushbu summalarni toʻlash keyingi ish kunida amalga oshirilishi kerak.
8. Taraflarning huquqlari

8.1. Bankning huquqlari:

8.1.1. Ushbu shartnomaning 6.3. bandida ko‘rsatilgan hujjatlar qarz oluvchining aybi bilan shartnoma imzolangan vaqtdan boshlab 30 (o‘ttiz) bank kuni mobaynida taqdim etilmagan taqdirda Bank ushbu shartnomani bir tomonlama tartibda bekor qilish huquqiga ega.

8.1.2. Qarz oluvchining moliyaviy holatini, garovga qo‘yilgan avtomashinaning texnik holatini nazorat qilib turish orqali monitoring qilish huquqi ega;
8.1.3. Ushbu shartnoma boʻyicha muddati oʻtkazib yuborilgan qarzdorlik yuzaga kelganda, “Qarz oluvchi” zimmasidagi qarz yuki yanada oshib ketishining oldini olish maqsadida “Qarz oluvchi” va/yoki “qoʻshimcha qarz oluvchi” va/yoki “Kafil”ning bank plastik kartasi(keyingi oʻrinlarda BPK deb yuritiladi)dan (agar ular tomonidan BPK maʼlumotlari taqdim etilgan boʻlsa) muddati oʻtkazib yuborilgan qarzdorlikni dasturiy ravishda undirib olish, aks holda (BPK maʼlumotlari taqdim etilmagan yoki BPKda mablagʻ mavjud boʻlmagan) muddati oʻtgan qarzdorlik yuzaga kelgan sanadan boshlab 
7 (yetti) kalendar kuni davomida “Qarz oluvchi” bilan har qanday aloqa bogʻlash usullaridan, shu jumladan elektron aloqa vositalaridan yoki qonun hujjatlarida nazarda tutilgan boshqa usullardan foydalanib, isteʼmolchiga muddati oʻtkazib yuborilgan qarzdorlik yuzaga kelganligi haqida soʻndirish jadvalini ilova qilgan holda xabar (xabarnoma, talabnoma, ogohlantirish xati) berish;
8.1.4. Majburiyatlarni bajarmaslik holati boshlanganda Bank oʻz xohishiga koʻra quyidagi harakatlardan istalganini amalga oshirishi mumkin:

qarz oluvchiga majburiyatlarni bajarmaslik holati boshlanganligi toʻgʻrisidagi uni bartaraf etish uchun muddatni belgilagan holda, yozma xat yuborish;

ushbu shartnoma bo‘yicha majburiyatlarning bajarilishi taʼminlanishini talab qilish;

qarz oluvchidan kreditning hammasini yoki uning bir qismini ushbu shartnomada belgilangan tartibda muddatidan oldin qaytarishni talab qilish;

asosiy qarz yoki foiz toʻlovi 10 kun muddatga kechiktirilganda, qarzdorning moliyaviy ahvoli ogʻirlashganda va shartnomada kuzda tutilgan boshqa majburiyatlar buzilganda kreditning muddatidan ilgari qaytarish va shartnomani bekor qilish choralari ko’rish;

shartnoma bo‘yicha majburiyatlarning bajarilishini taʼminlashni belgilangan tartibda kredit bo’yicha taʼminotga qaratish; 

ushbu shartnomaga va Oʻzbekiston Respublikasining amaldagi qonun hujjatlariga muvofiq boshqa har qanday huquqlardan foydalanish.

8.1.5. Qarz oluvchiga muddati oʻtgan qarzdorlikni undirish boʻyicha talabnomada belgilangan muddatda isteʼmolchi unda koʻrsatilgan talablarni lozim darajada bajarmaganda, bank tegishli tartib bilan sudga murojaat qilishga haqli.

8.1.6. “Bank” «Qarz oluvchi» tomonidan kreditning asosiy qarz toʻlovi kredit qaytarish jadvalida belgilangan sanada amalga oshirilmagan hollarda, kredit qaytarish jadvalida belgilangan sanadan keyingi kundan boshlab aynan toʻlov kechiktirilgan kunlar uchun kreditning muddati oʻtgan qismiga mazkur shartnomaning 4.2 bandida belgilangan foiz stavkasiga qoʻshimcha ravishda kredit foiziga nisbatan yillik 1,5 barobar miqdorida qoʻshimcha foiz toʻlovi undirishga haqli.

8.1.7. Agar «Qarz oluvchi» tomonidan kredit mablagʻlari oʻz muddatida qaytarilmaganda kreditning asosiy qismi “Bank” tomonidan sud jarayonidagi kreditlar hisob raqamiga oʻtkazilsa yoki koʻzda tutilmagan holatlar (95413) hisob raqamiga oʻtkazilishi taʼminlansa mazkur shartnomaning 4.2 bandida binoan hisoblangan foizlar «Qarz oluvchi»dan undiriladi.

8.1.8. Agar “Qarz oluvchi” tomonidan kreditning asosiy qarzi toʻlovi kredit qaytarish jadvalida belgilangan sanada amalga oshirilmagan taqdirda, yaʼni 10 kun muddatga kechiktirilganda, qarzdorning moliyaviy ahvoli ogʻirlashganda va shartnomada koʻzda tutilgan boshqa majburiyatlar buzilganda Bank “Qarz oluvchi” va/yoki “qoʻshimcha qarz oluvchi”ning;

- kredit (boshqa) tarixi haqida maʼlumot;

- boshqa daromadlari va xarajatlari toʻgʻrisida maʼlumot; 

- shaxsiy balans hisoblarining mavjudligi/yoʻqligi toʻgʻrisida maʼlumot; 

- depozit hisobraqamlari mavjudligi/yoʻqligi toʻgʻrisida maʼlumot; 

- BPKlari toʻgʻrisida maʼlumot; 

- mol-mulklari toʻgʻrisida maʼlumotlarni olish va undirish, yuqorida keltirib o‘tilgan manbalar hisobidan qarzdorlikni soʻndirish huquqiga ega.

8.1.9. Qarzdor vafot etgan taqdirda, uning ssuda qarzdorligi boʻyicha majburiyatlari mehnatga layoqatli oila aʼzolaridan biriga (mustaqil va toʻlov qobiliyatiga ega shaxsga) qayta rasmiylashtiriladi. Kredit majburiyatlari qayta rasmiylashtirish imkoniyati boʻlmagan taqdirda va toʻlov muddatining kelishidan qatʼiy nazar bank qarzdorning vafotidan soʻng olti oylik muddat ichida uning merosxoʻr yoki vorislariga sud orqali mulkiy daʼvo qoʻzgʻatishga haqli.

8.2. Qarz oluvchining huquqlari:

8.2.1. Ushbu shartnoma amal qiladigan davr mobaynida shartnomaning 2.1-bandida koʻrsatilgan summa doirasida ssuda hisobraqamidan toʻlovni amalga oshirish. Bunda kreditning foydalanilgan qismidan muddatidan oldin qaytarilgan kredit summasi miqdoridan qatʼiy nazar qayta foydalanishga yoʻl qoʻyilmaydi. 

8.2.2. Olingan kreditni toʻliq qaytargan, uning boʻyicha hisoblab yozilgan foizlarni toʻlagan holda bank bilan ushbu shartnomani muddatidan oldin bekor qilish;

8.2.3. Mazkur shartnoma shartlarida qayd etilgan summani muddatida qaytarish sharti bilan olish;

8.2.4. Kredit toʻlovlarini muddatidan oldin amalga oshirish;

8.2.5. Bankdan shartnoma boʻyicha bank majburiyatlarini oʻz vaqtida bajarilishini talab qilish;

8.2.6. Bankdan kredit qoldigʻi yuzasidan maʼlumotlar olish;

8.2.7. Shartnoma yoʻqolgan taqdirda uning nusxasini olish;

8.2.8. «Qarz oluvchi» kredit boʻyicha garovda turgan oʻzining depozitdagi (omonatdagi) mablagʻlarini kredit shartnomasi davrining xohlagan vaqtida depozit (omonatning) amal qilish muddatidan qatʼi nazar, mazkur kreditni qaytarish uchun yoʻnaltirish huquqiga ega;

Bunda, qarz oluvchi kredit boʻyicha garovda turgan oʻzining muddatli depozitidagi (omonatidagi) mablagʻlarini shartnomada koʻrsatilgan depozit (omonat) muddati tugagunga qadar kreditni qaytarish uchun yoʻnaltirmoqchi boʻlsa, u bu haqda bankni omonatni qaytarish moʻljallayotgan sanadan kamida bir oy oldin xabardor qilishi lozim.

8.2.9. Ushbu kredit shartnomasiga ta’minotga qoʻyish bilan bogʻliq sugʻurta kompaniyasi (sugʻurta kompaniyasining moliyaviy holati barqaror hamda yuqori reyting darajaga ega boʻlgan) va (yoki) baholovchini oʻzi xohishiga koʻra tanlash.

9. Taraflarning majburiyatlari

9.1. Bankning majburiyatlari:

9.1.1. Avtokredit berish uchun qarz oluvchi tomonidan barcha zarur shartlar bajarilgach ushbu shartnoma shartlariga rioya qilgan holda kredit berish.

9.1.2. Qarz oluvchini kredit uchun toʻlovlarni oshirilishi yoki kamaytirilishi sabablari, kreditni yoki uning qolgan qismini berishni rad etish, kreditni muddatidan oldin undirish va undiruvni kredit taʼminotiga qaratish sabablari toʻgʻrisida yozma ravishda xabardor qilish.

9.1.3.Kredit boʻyicha qarzdorlikni undirish maqsadida “Bank” qarzdorlikni soʻndirish zarurligi va kredit boʻyicha majburiyatlar bajarilmasligining oqibatlari haqida har qanday aloqa vositalari orqali tegishli tarzda qarzdorni xabardor qilish. Qarzdorlik toʻgʻrisidagi xabar xabarnoma(yozma) shaklida boʻlganda, asosiy qarz summasi, hisoblangan foizlar, vositachilik haqi, neustoyka, boshqa toʻlovlar (agar mavjud boʻlsa) koʻrsatilgan holda qarzdorlik miqdori toʻgʻrisida qarz oluvchi uchun qisqacha axborotni oʻz ichiga olgan boʻlishi kerak. Xabarnomani mahalliy vaqt bilan soat 20:00 dan 8:00 gacha qoʻlga topshirish va u haqda telefon vositalari orqali ogʻzaki eslatmalar qilishga yoʻl qoʻyilmaydi;

9.1.4. “Qarz oluvchi” tomonidan shartnomaga asosan kredit (qarz) boʻyicha qarzdorlik summasini toʻlash majburiyati toʻliq bajarilgan sanadan boshlab uch ish kunidan kechiktirmagan holda mazkur qarz boʻyicha:

garovda turgan mulkni taʼqiqdan chiqarish;

garov sifatida boʻlgan mol-mulkka nisbatan bankning huquqlari toʻgʻrisidagi yozuvni garov reestridan chiqarish choralarini koʻrish.

9.2. Qarz oluvchining majburiyatlari: 

9.2.1. Kredit hisobiga sotib olingan avtomashina qarz oluvchining nomiga rasmiylashtirilgandan soʻng 5 (besh) bank ish kuni muddatida quyidagi hujjatlarni rasmiylashtirish, shu jumladan: 

Avtokredit obyektini yo‘qolish va shikastlanishdan sug‘urta qilish shartnomasini tuzish, sugʻurta polisini taqdim etish;

Avtokredit taʼminoti bo‘yicha garov shartnomani tuzish, uni notarial tasdiqlash, davlat ro‘yxatidan oʻtkazish va bu haqdagi hujjatlarni taqdim etish;

9.2.2. Kreditlashning maqsadlilik, taʼminlanganlik, muddatlilik, qaytarishlilik va to‘lovlilik tamoyillariga qatʼiy amal qilish;
9.2.3. Kreditni va uning boʻyicha hisoblab yozilgan foizlarni muddatli majburiyatnomaga hamda shartnomaning ajralmas qismi sifatida ilova qilinayotgan toʻlov jadvaliga muvofiq har oyning ilova berilgan qaytarish grafigi sanasidan kechiktirmasdan qaytarish.

9.2.4. Bank vakillariga muntazam ravishda oʻtkaziladigan monitoring tekshiruvlariga qarshilik koʻrsatmaslik, avtokredit hisobiga sotib olingan avtomashinani, shu jumladan, kreditga va ushbu shartnoma boʻyicha qarz oluvchining majburiyatlari bajarilishiga taalluqli boʻlgan har qanday boshqa mol-mulkni borib ko‘rish, shuningdek kreditdan belgilangan maqsadda foydalanilishini tekshirish imkoniyatini taʼminlash. 

9.2.5. Bank talabiga binoan ushbu shartnoma amal qiladigan butun davr mobaynida, Bankni qoniqtiradigan shakl va mazmun boʻyicha qarz oluvchining daromadlari toʻgʻrisidagi axborotni taqdim etish.

9.2.6. Shartnomada koʻrsatilgan majburiyatlarini bajarishiga taʼsir etuvchi barcha oʻzgarishlar toʻgʻrisida, shuningdek moliyaviy holati, familiyasi, ismi, otasining ismi, doimiy va vaqtinchalik roʻyxatdan oʻtgan joyi, yashash manzili, ish joyi, rekvizitlari hamda boshqa maʼlumotlari oʻzgarganligi toʻgʻrisida bankka zudlik bilan yozma maʼlumot taqdim etish. Oʻziga nisbatan mulkiy/moddiy daʼvolar bildirilgan taqdirda bu haqda bankni zudlik bilan xabardor etish.

9.2.7. Talabnoma va/yoki ogohlantirish xatini olgan vaqtdan 10 ish kuni davomida qarzdorlikni toʻlashi.

9.2.8. Oʻzbekiston Respublikasidan tashqariga doimiy yashash uchun ketgan taqdirda kreditni va uning bo‘yicha hisoblab yozilgan foizlarni muddatidan oldin toʻlash.

9.2.9. Kredit shartnomasi boʻyicha muddati oʻtkazib yuborilgan qarzdorlik yuzaga kelganda, zimmasidagi qarz yanada oshib ketishining oldini olish maqsadida oʻzining va/yoki “qoʻshimcha qarz oluvchi” va/yoki “Kafil”ning bank plastik kartasidan (agar ular tomonidan plastik karta maʼlumotlari taqdim etilgan boʻlsa) muddati oʻtkazib yuborilgan qarzdorlikni bank dasturiy ravishda undirib olishiga hech bir qarshilik koʻrsatmaslik;
9.2.10. Qarz oluvchi bankning yozma roziligisiz uchinchi shaxslarga oʻzining kredit olish huquqini berishi (sotishi), ushbu shartnomadagi majburiyatlarini oʻtkazishga haqli emas.

10. Majburiyatlarning bajarilmaslik holatlari

10.1. Ushbu bandda qayd etilgan hodisalardan har biri majburiyatlarning bajarilmasligi holati hisoblanadi:

• qarz oluvchi kredit, foizlar va/yoki boshqa toʻlovlar bo‘yicha ushbu shartnoma, uning bo‘yicha toʻlovlar jadvali, shuningdek tuzilishi ushbu shartnomada belgilangan boshqa shartlar bo‘yicha belgilangan sanada toʻlovlarning amalga oshirilmaganligi;

• bankni ataylab haqqoniy bo‘lmagan hujjatlar taqdim etgan holda chalgʻitish;

• Qarz oluvchi (Birgalikda qarz oluvchi) tomonidan kredit taʼminoti boʻyicha Bankka berilgan istalgan taʼminot turining qisman yoki toʻliq oʻz qiymatini yoʻqotganligi yoki ularga boʻlgan mulk huquqining haqiqiy emas deb topilganligi;

• qarz oluvchining toʻlov qobilyati yomonlashganligi yoki ushbu shartnoma bo‘yicha majburiyatlarning muntazam ravishda bajarilmasligiga olib keladigan aniq axborotning yashirilishi;

• qarz oluvchining Bank oldidagi majburiyatlarining bajarilishiga taʼsir koʻrsatishi mumkin boʻlgan boshqa hodisalar;

• kredit resurslaridan belgilangan maqsadlarda foydalanmaslik;

• Qarz oluvchi (Birgalikda qarz oluvchi) kredit, foizlar va/yoki boshqa toʻlovlar boʻyicha ushbu shartnoma, uning boʻyicha toʻlovlar jadvali, shuningdek, tuzilishi ushbu shartnomada belgilangan boshqa shartnomalar boʻyicha belgilangan sanada toʻlovlarning amalga oshirilmaganligi;

• kreditlash obyektini avtosalondan (dillerdan) olinganligini tasdiqlovchi hujjatlarning Bankka taqdim etilmaganligi;

• Bankni talabi boʻyicha kredit hisobiga sotib olingan avtomashinani koʻzdan kechirish talablarini bajarmaslik;

• kredit taʼminoti sifatida Bankka garovga taqdim kilingan har qanday turdagi mol-mulklarni, shu jumladan, kredit mablagʻlari hisobiga sotib olingan avtomashinani begonalashtirish hamda uchinchi shaxslarning tasarrufiga berish;

• mazkur shartnomada belgilangan muddatlarda va tartibda kredit mablagʻlari hisobiga sotib olingan avtomashinani garovga qoʻymaslik yoki uni garovga qoʻyishdan boʻyin tovlash;

• ushbu shartnoma shartlari va unda nazarda tutilgan majburiyatlarning bajarilmaganligi yoki lozim darajada bajarilmaganligi;

• mazkur shartnoma bilan bogʻliq boʻlgan boshqa shartnomalar shartlarining (garov, kafillik, sugʻurta) buzilishi.

• garov predmetining sug‘urta polisi muddati oʻtganligi.
11. Javobgarlik

11.1 Taraflar oʻz shartnomaviy majburiyatlarini bajarmagan yoki tegishli darajada bajarmagan taqdirda, Oʻzbekiston Respublikasining amaldagi qonunchilikka muvofiq javobgardirlar. Taraflar oʻz majburiyatlari yuzasidan oʻzlarining mulklari bilan javobgar boʻladilar.

12. Kredit qarzdorligini undirishni taʼminotga qaratish

12.1. Qarz oluvchi tomonidan ushbu shartnoma bo‘yicha o‘z majburiyatlari bajarilmagan taqdirda Bank o‘z talablarini, undirishni garov obyektiga qaratish uchun asoslar vujudga kelgandan keyin, qarz oluvchi va Bank oʻrtasida tuzilgan shartnoma asosida tegishli tartibda qondiradi.

12.2. Bank undirishni ushbu shartnoma va garov shartnomasi shartlarida nazarda tutilgan, garov bilan taʼminlangan majburiyatning bajarilmasligi yoki zarur darajada bajarilmasligi tufayli kelib chiqqan talablarni ushbu mol-mulk hisobiga qondirish uchun majburiyatlarni taʼminlash sifatida garovga qo‘yilgan mol-mulkka qaratishga haqlidir. 

12.3. “Bank” quyidagi holatlar yuzaga kelganda kredit mablagʻini muddatidan avval undirish, unga hisoblangan foizlarni jarimalar bilan birgalikda toʻlanishini talab qilish, zararlarni qoplash, undiruvni garov shartnomasiga asosan garovga qoʻyilgan mulklarga qaratish huquqiga egadir:
1) garovga qoʻyilgan mulklarni sezilarli darajada yomonlashtirsa;

b) kredit taʼminoti talabga javob bermaganda va “Qarz oluvchi” tomonidan mazkur shartnomada koʻrsatilgan muddatda qoʻshimcha taʼminot taqdim etilmaganda;

c) “Qarz oluvchi” tomonidan mazkur shartnomaning ajralmas qismi hisoblangan kreditning to‘lovlari toʻlov jadvali bo‘yicha tez-tez kechiktirib to‘langanda, yaʼni kredit va unga hisoblangan foizlarni toʻlash muddati oʻn ikki oy davomida ikki martadan ortiq kechiktirilganda;

d) “Qarz oluvchi” mazkur shartnomaning 9.2.- bandida qayd etilgan har qanday majburiyatini bajarmagan holda;
e) qarz oluvchiga nisbatan sud tartibida daʼvo qoʻzgʻatilayotgan yoki qoʻzgʻatilgan hamda uning      mol-mulki xatlangan (unga arest qoʻyilgan) boʻlsa;

f) mazkur shartnomada qayd etilgan Qarz oluvchining boshqa majburiyatlari buzilganda.

12.4. “Garov toʻgʻrisida”gi Oʻzbekiston Respublikasi qonunining 14, 19 va 26 - moddalarida nazarda tutilgan holatlarda Bank garov bilan taʼminlangan majburiyatlarning muddatidan oldin bajarilishini talab qilishga, ushbu talab bajarilmagan taqdirda esa - undirishni garovga qo’yilgan mol-mulkka qaratishga haqlidir.

12.5. Kredit boʻyicha qarzdorliklarni undirish mazkur shartnomada qayd etilgan garov mulklariga qaratilganda, “Bank” va “Qarz oluvchi” oʻrtasida tuzilgan garov (ipoteka) shartnomasida koʻrsatilgan narx boʻyicha bu garov mulki qayta baholanadi va auksion savdolariga chiqariladi. Agar garovga qo‘yilgan mol-mulkni sotishdan olingan summa Bank talabini qoplash uchun yetarli bo‘lmasa, Bank yetishmagan summani qarz oluvchining boshqa mol-mulkidan olish huquqiga ega.

13. Fors-major holatlari

13.1. Taraflar ushbu shartnoma bo’yicha majburiyatlarning qisman yoki toʻliq bajarilmaganligi uchun, agar ushbu bajarilmaganlik shartnoma tuzilgandan keyin, Taraflar oldindan koʻra olishmagan, oqilona choralar bilan bartaraf etishi mumkin boʻlmagan favqulodda tusdagi hodisalar natijasida vujudga kelgan yengib bo‘lmaydigan kuch holatlarining oqibatlari (zilzila, suv toshqini, yongʻin va boshqa tabiiy ofatlar) hisoblansa, javobgarlikdan ozod etiladi.

13.2. Yengib bo‘lmaydigan kuch holatlariga asoslanadigan Taraf boshqa Tarafni bunday holatlar boshlanganligi toʻgʻrisida yozma ravishda zudlik bilan xabardor qilishi shart, shu bilan birga istalgan Tarafning talabiga koʻra holatlarning boshlanishi faktini tasdiqlovchi, tegishli organ tomonidan berilgan hujjat taqdim etilishi kerak.

14. Shartnoma muddati

14.1. Ushbu shartnoma “Taraflar” imzolagan kundan boshlab yuridik kuchga kiradi va barcha majburiyatlari toʻliq bajarilgunga qadar, xususan “Qarz oluvchi” tomonidan olingan kredit, hisoblangan foizlar va boshqa toʻlovlar hamda komission haqlar toʻliq toʻlanguniga qadar amal qiladi;

14.2. Shartnoma shartlarini oʻzgartirish, uni amal qilish muddatini uzaytirish yoki muddatidan ilgari bekor qilish “Taraflar”ning qoʻshimcha kelishuvi bilan yoki sud qaroriga asosan amalga oshiriladi.

15. Shaxsga doir ma’lumotlar
15.1. Qarz oluvchi (Birgalikda qarz oluvchi) ushbu shartnomani imzolash orqali Bankka Qarz oluvchi (Birgalikda qarz oluvchi)ning shaxsiga oid maʼlumotlarga ishlov berishga oʻz roziligini beradi.

15.2. Bank Qarz oluvchi (Birgalikda qarz oluvchi)ning shaxsiga oid maʼlumotlariga quyidagi maqsadlarda ishlov beradi va ishlov berishi mumkin:

- ushbu shartnoma boʻyicha Bankning huquqlarini amalga oshirishda va majburiyatlarini 

ijro qilishda;

- Qarz oluvchi (Birgalikda qarz oluvchi) huquq va majburiyatlarini lozim darajada amalga oshirilishini taʼminlashda;

- Qarz oluvchi (Birgalikda qarz oluvchi) toʻgʻrisidagi kredit axborotini olishda;

- Bankka kredit resurslarini taqdim qiluvchi tomonidan talab qilgan maʼlumotlarni taqdim qilishda (kredit jalb qilingan resurslar hisobidan amalga oshirilgan taqdirda);

- kredit taʼminotiga oid bitimlarni rasmiylashtirish uchun notarius, sugʻurta kompaniyalari, garov reestri, kadastr va ichki ishlar idoralariga murojaat qilishda;

- muayyan bank xizmatining samaradorligini baholash uchun marketing izlanishlarini oʻtkazish, tahliliy yoki statistik maʼlumotlarni tayyorlash va umumlashtirishda;

- Bank boshqaruv organlari, nazorat organlari, auditor yoki potensial investorlar uchun Bankning faoliyati va moliyaviy holatiga oid hisobotlarni tayyorlashda;

- Qarz oluvchi (Birgalikda qarz oluvchi) haqidagi maʼlumotlarni verifikatsiya qilish, shu jumladan, firibgarlik holatlariga yoʻl qoʻyilmasligi, jinoiy faoliyatdan olingan daromadlarni legallashtirishga, terorizmni moliyalashtirishga va ommaviy qirgʻin qurollarini tarqatishni moliyalashtirishga qarshi kurashish maqsadida;

- davlat idoralari hamda boshqa jismoniy va yuridik shaxslarga muddati oʻtgan kredit qarzdorliklarini undirish uchun murojaat qilishda;

- yangi bank xizmatlarini taklif etish maqsadida;

- yuqoridagi maqsadlarni amalga oshiish uchun shaxsga oid maʼlumotlar aks etgan hujjatlarni maʼlumot almashinish uchun aloqa (pochta) xizmati koʻrsatuvchi tashkilotlarga taqdim qilish, elektron axborot almashinish dasturlari bazalariga joylashtirishda.

16. Korrupsiyaga qarshi shartlar
16.1. Taraflar shartnoma tuzishda, shartnomaning amal qilish muddatida va ushbu muddat tugaganidan soʻng, shartnoma bilan bogʻliq korrupsiyaviy xarakatlarni sodir qilmaslikka kelishib oldilar.

16.2. Taraflar shartnomadagi korrupsiyaga qarshi qoʻshimcha shartlarda belgilangan korrupsiyaning oldini olish choralarini tan oladi va ularga rioya etilishi boʻyicha hamkorlikni taʼminlaydilar.

16.3. Har bir taraf shartnoma tuzilgan paytda bevosita oʻzi yoki uning ijroiya organlari, mansabdor shaxslari va xodimlari tomonidan shartnoma bilan bogʻliq munosabalar yuzasidan qonunga xilof ravishda pul, moddiy qiymatliklar berilmaganligini, shartnoma tuzilishi evaziga norasmiy pul yoki boshqa moddiy qiymatliklar olinishiga yoʻl quyilmaganligini, taklif etilmaganligini, ularni berishga vaʼda qilinmaganligini, shuningdek moddiy yoki har qanday turdagi imtiyoz, ustunliklar olinmaganligini (kelajakda bu turdagi xarakatlarni amalga oshirishi mumkinligi haqida taassurot qoldirilmaganligini) kafolatlaydi.

Taraflar, ular tomonidan shartnoma doirasida jalb qilingan shaxslarning (yordamchi pudratchi tashkilotlar, agentlar va taraflar nazorati ostidagi boshqa shaxslarning) yuqoridagi xarakatlarni sodir etmasligi yuzasidan oqilona choralar koʻradi.

16.4. Taraflar davlat xizmatchilari, siyosiy partiyalar, shuningdek oʻzining ijroiya organlari, mansabdor shaxslari va xodimlari tomonidan har qanday vaqt va shaklda quyidagi harakatlarni bevosita yoki bilvosita (shu jumladan, uchinchi shaxslar orqali) sodir etilishiga yoʻl qoʻymaydi:

a) nazorat qiluvchi organlardan litsenziya va ruxsatnomalar olish, soliq solish, bojxona rasmiylashtiruvini amalga oshirish, sudda ish koʻrilishi, qonunchilik jarayoni va boshqa sohalarda qonunga xilof ravishda tijorat yoki boshqa tusdagi ustunlikka ega boʻlish yoki saqlab qolish maqsadida yuqoridagi shaxslar foydasiga yoki ular tomonidan moddiy yoki nomoddiy naf olishning taklif etilishi, vaʼda qilinishi, berilishiga;

b) qonunga xilof ravishda olingan daromadlarning legallashtirilishiga, shuningdek, agar mulk jinoiy faoliyatdan olingan daromad ekanligi taraflarga maʼlum boʻlsa, uni oʻtkazish, mulkka aylantirish yoxud almashtirish yoʻli bilan uning kelib chiqishiga qonuniy tus berish, bunday pul mablagʻlari yoki boshqa mol-mulkning asl xususiyatini, manbaini, turgan joyini, tasarruf etish, koʻchirish usulini, pul mablagʻlariga yoki boshqa mol-mulkka boʻlgan haqiqiy egalik huquqlarini yoki uning kimga qarashliligini yashirishga;

v) korrupsiyaga oid huquqbuzarlik sodir qilish uchun taʼmagirlik qilish, undash, tazyiq oʻtkazish yoki tahdid qilish. Ushbu holat boʻyicha bir taraf ikkinchi tarafni hamda vakolatli davlat organlarini darhol xabardor qilishi shart.

16.5. Taraflar tovarlar, xizmat va ishlarni realizatsiya qilish va oʻtkazishda, bitimlar tuzish boʻyicha muzokaralar olib borishda, litsenziya, ruxsatnomalar va boshqa ruxsat etish xususiyatiga ega boʻlgan hujjatlarni olishda yoki ularning manfaatlarini koʻzlab boshqa harakatlarni amalga oshiruvchi taraflarning nazorati ostida boʻlgan va ular nomidan harakat qiladigan shaxslarga (shu jumladan, yordamchi pudratchilar, agentlar, savdo vakillari, distribyuterlar, huquqshunoslar, hisobchilar, ular nomidan xarakat qiluvchi boshqa vakillarga) nisbatan qoʻyidagi harakatlarni amalga oshirishi shart:

– korrupsiyaviy xarakatlarga yoʻl qoʻyib bulmasligi va korrupsiyaviy harakatlarga nisbatan murosasiz munosabatda boʻlishi shartligi haqida koʻrsatmalar va tushuntirishlar berish;

– ulardan korrupsiyaviy harakatlarni amalga oshirish uchun vositachi sifatida foydalanmaslik;

– ularni faqat tarafning oddiy kundalik faoliyati jarayonidagi ishlab chiqarish zarurati doirasidan kelib chiqib ishga jalb qilish;

– ularga qonunchilik doirasida amalga oshirgan xizmatlari uchun belgilangan haq miqdoridan asossiz ravishda ortiqcha toʻlovlarni amalga oshirmaslik.

16.6. Taraflar ularning nazorati ostida boʻlgan va ular nomidan harakat qiladigan shaxslar tomonidan korrupsiyaga qarshi qushimcha shartlarda belgilangan majburiyatlar buzilganligi xolatlari xaqida xabar berilganligi uchun ularga tazyiq o‘tqazilmasligini kafolatlaydilar.

16.7. Agar bir tarafga boshqa tarafning korrupsiyaga qarshi qoʻshimcha shartlarning 9.4 va 9.5-bandlarida belgilangan majburiyatlarni buzilishiga yoʻl qoʻyganligi maʼlum boʻlib qolsa, ikkinchi tarafni bu haqda zudlik bilan xabardor qilishi va ushbu tarafdan oqilona muddat ichida tegishli choralar koʻrilishini va amalga oshirilgan ishlar yuzasidan unga xabardor qilishini talab qilishi shart.

Tarafning talabi boʻyicha ikkinchi taraf tomonidan qoidabuzarliklarni bartaraf qilish boʻyicha oqilona muddat ichida tegishli choralar koʻrilmagan yoki koʻrib chiqish natijalari haqida xabardor qilmagan taqdirda, ushbu taraf shartnomani bir taraflama toʻxtatib turishga, bekor qilishga hamda zararni toʻliq qoplab berishni talab qilishga haqli.

17. Nizolarni hal qilish tartibi

17.1. Mazkur shartnomada koʻzda tutilmagan holatlarni “Taraflar” Oʻzbekiston Respublikasining amaldagi qonunchiligiga asosan hal etadilar; 

17.2. Shartnomada qayd etilmagan har qanday masalalar “Taraflar”ning oʻzaro kelishuvlari yordamida hal qilinadi;

17.3. “Taraflar” oʻz shartnomaviy majburiyatlarini bajarmagan yoki tegishli darajada bajarmagan taqdirda, mazkur shartnoma, Oʻzbekiston Respublikasining Fukarolik kodeksi hamda “Xoʻjalik yurituvchi subyektlar faoliyatining shartnomaviy-huquqiy baʼzasi toʻgʻrisida”gi qonunga muvofiq javobgardirlar;

17.4. Mazkur shartnoma shartlari yuzasidan “Taraflar” oʻrtasida yuzaga keladigan nizo va kelishmovchiliklar oʻzaro muzokaralar olib borish yo‘li bilan hal qilinadi. “Taraflar” yuzaga kelgan nizoni o‘zaro hal qila olmagan taqdirda, ushbu muammo qonunchilikda belgilangan tartibda fuqarolik ishlari bo‘yicha _________________ tumanlararo sudi tomonidan ko‘rib chiqiladi.

18. Alohida shartlar

18.1. Bank o‘z xohishiga koʻra ushbu shartnoma bo‘yicha o‘zida qarz oluvchiga nisbatan mavjud boʻlgan huquqlardan istalganini qo‘llashi yoxud qo‘llamasligi mumkin. Bank tomonidan ushbu huquqlarni qo‘llamaslik yoxud qisman qo’llash ushbu huquqlardan voz kechilishini bildirmaydi va ular kelgusida istalgan vaqtda qo’llanishi mumkin.
18.2. Avtomashinani sotishga, oʻzgaga berishga, uni ijaraga topshirishga, oʻzgalarni undan tekin foydalanishga kredit muddati mobaynida Bankning yozma roziligisiz yoʻl qoʻyilmaydi.

18.3. Ushbu shartnomada koʻrsatilgan manzil boʻyicha yuborilgan talabnoma va/yoki ogohlantirish xati qarz oluvchiga pochta orqali yuborilganida qarzdorning pochta manzili oʻzgargan boʻlsa yoki talabnoma va/yoki ogohlantirish xatini qabul qilmasa, talabnoma va/yoki ogohlantirish xati topshirilgan sanaladi.

18.4. Qarzdorlikni undirish yuzasidan kelib chiqqan nizolarni sudda hal etish xarajatlari (davlat boji, pochta xarajatlari va boshqa xarajatlar) va qarzdorlikni undirish boʻyicha qilingan boshqa xarajatlar qarz oluvchidan undiriladi (qarzdor tomonidan qoplanadi).

18.5. Ushbu shartnomada nazarda tutilmagan munosabatlar qonunchilik hujjatlari asosida tartibga solinadi.

18.6. Mazkur shartnoma tomonlardan har biri uchun, bir xil yuridik kuchga ega boʻlgan oʻzbek tilida 2 (ikki) nusxada tuzilgan.

19. Taraflarning rekvizitlari va imzolar

	“BANK”
	
	“QARZ OLUVCHI”

	“Turonbank” ATB 

__________________
	
	_________________________

	Manzili:___________________
_________________________________
	
	Manzili: __________________________

	H\r:_________________________
MFO:___________
STIR: _____________


	
	Pasport raqami: ____________________

	Telefon: ____________
	
	Kredit asosiy va foiz toʻlovi kreditni qaytarish jadvalida belgilangan sanada amalga oshirilmaganda bank tomonidan toʻlovlar dasturiy ravishda istalgan plastik kartamdan undirilishiga oʻz roziligimni bildiraman.
Telefon:___________________________
BPK raqami:______ Muddati:________

	BXO boshlig‘i

____________________________
Kredit inspektori__________________
	
	Fuqaro: ___________________________________
______________


(qarz oluvchi FISH qisqartirilmagan holda, oʻz qoʻli bilan yoziladi)

Ushbu shartnomani oʻqidim, shartnomadagi boʻlim va bandlar hamda undagi soʻzlarning mazmuni, mohiyati aniq va tushunarli boʻlganligi uchun mazkur shartnomani imzolayman va uni soʻzsiz bajaraman. 






______________________________

 (imzo)
	“BIRGALIKDA QARZ OLUVCHI”

	_________________________

	Manzili: __________________________

	Pasport raqami: ____________________

	Kredit asosiy va foiz toʻlovi kreditni qaytarish jadvalida belgilangan sanada amalga oshirilmaganda bank tomonidan toʻlovlar dasturiy ravishda istalgan plastik kartamdan undirilishiga oʻz roziligimni bildiraman.
Telefon:___________________________

BPK raqami:______ Muddati:________

	Fuqaro: ___________________________________



_____________________________________________________________________________

(birgalikda qarz oluvchi FISH qisqartirilmagan holda, oʻz qoʻli bilan yoziladi)

Ushbu shartnomani oʻqidim, shartnomadagi boʻlim va bandlar hamda undagi soʻzlarning mazmuni, mohiyati aniq va tushunarli boʻlganligi uchun mazkur shartnomani imzolayman va uni soʻzsiz bajaraman.

                                            ______________________________

 (imzo)
Kreditning to‘liq qiymati:


_________ (_______________)  foiz�(miqdori)    (miqdori so‘z bilan)

